
Nò, mi nò voi dir gnente

     De tanti, e tanti Morti, e manco vogio

     Metterme in t’un’imbrogio

     De lodarve'l Fradel tanto potente,

     El Selenza sior PIERO,

     Che quel sì se puol dir un Marte vero.



No voi manco de questo

     Dirghene gnanca una, e sì le è tante

     E in Dalmatia, e in Levante

     Le so Braure fatte e ben, e presto,

     Che in eterna memoria

     Le soe fole sarà Tema d’Istoria.



E si Dio ve concede,

     Come vogio speгar, e Sanitae,

     E vita longa assae‚

     De vederve in t’vn zorno mi ghò Fede

     Per le Vertù gloriose

     E vostre, e soe Lù General, Vù Dose.



Tanto v’aguro, e in tanto

     No sdegnè d’accettar con Cortesia

     Sta Dedica scachia

     D’un grossolan, mà pur moderno Canto;

     Che, ditto sia con pase,

     Segondo'l genio à certi no'l despiase.



Mà che’l piasa sì, ò nò

     Nè’l me basta‚ nè'l cerco; cerco nome,

     Che sto vostro gran Nome

     Staga contento sù ste Carte; e pò

     Co saverò de sì,

     Contento de st'honor sarò anca mì.




									Humil. Devot. Affett. Serv.
	Tomaso Mondini

